
Në datën 09 prill 2024, në platformën online Zoom Meetings, u zhvillua mbledhja e Grupit 

Ndërinstitucional të Punës EITI (MSG), me pjesëmarrjen e anëtarëve të grupit dhe përfaqësuesve 

të Sekretariatit të Nismës për Transparencë në Industrinë Nxjerrëse (EITI). 

Gjatë mbledhjes u shqyrtua dhe u diskutua veprimtaria e Sekretariatit EITI për tremujorin e parë 

të vitit 2024, ku pas prezantimit dhe analizimit të rezultateve u vlerësua se puna është zhvilluar 

sipas objektivave të parashikuara. Pasi u morën mendimet e pjesëmarrësve, ky raport u miratua 

në unanimitet. 

Në vijim, u paraqit dhe u diskutua Plani i Punës i Sekretariatit për periudhën 2024–2025. 

Anëtarët e grupit parashtruan mendimet e tyre mbi prioritetet dhe afatet kohore, duke rënë 

dakord mbi përmbajtjen dhe mënyrën e zbatimit. Plani i Punës u miratua në formën e paraqitur. 

Një pikë e rëndësishme e diskutimit ishte ecuria e procesit të mbledhjes së të dhënave për 

Raportet EITI për vitet 2019, 2020 dhe 2021. Pas prezantimit të progresit nga Sekretariati dhe 

diskutimit mbi sfidat e hasura, u konkludua se procesi po vijon sipas afateve dhe të gjithë 

anëtarët miratuan vazhdimin e tij në mënyrën e propozuar. 

Gjithashtu, u diskutua dhe miratua në unanimitet Termat e Referencës për ofrimin e shërbimit të 

mirëmbajtjes dhe hostimit të portalit të Kadastrës Minerare, si dhe Termat e Referencës për 

shërbimin e mirëmbajtjes dhe hostimit të portalit Open Data, duke u theksuar rëndësia e 

garantimit të funksionimit dhe përditësimit të vazhdueshëm të këtyre platformave. 

Në fund, u zhvillua një diskutim mbi agendën e takimit online të Sekretariatit Ndërkombëtar 

EITI me Albeiti dhe MSG, i planifikuar për datën 15 prill 2024, ora 15:00 – 16:00. U ra dakord 

mbi pikat që do të trajtohen në këtë takim dhe përgatitjet që duhen bërë. 

 


